
Quidam cum non possint ista præstare aut ad talia non sint vocati/ tamen sibi piacent de nomine
Episcopi/ quod per Papistas factum est pompæ nomen/ sed hoc quod dixi vere est laborare in verbo. Egregia
dona Christi sunt et alii quos Paulus vocat Ephes. iiij. Pastores et Doctores/ sub nomine doctorum etiam
comprehendens catechistas et vel rurales || apud nos ædituos qui pueros syncere docent catechismum/ in
quorum numero sunt et Scholastici præceptores catechismum docentes. sed magis egregia dona sunt Christi
ascendentis/ quorum vos pars eftis/ de quibus ibidem Apostolus ait. Quosdam dedit Apostolos/ alios
prophetas/ alios Evangelistas. quibus subdit quos diximus.

